
O‘ZBEKISTON RESPUBLIKASI ТA’LIM TIZMIDA AXBOROT-KOMMUNIKATSIYA TEXNOLOGIYALARINING RIVOJLANISHI SHARHI

Ta’limda axborot texnologiyalari ya’ni elektron ta’lim O‘zbekiston Respublikasining «Axborotlashtirish to‘g‘risida»gi qonunini bajarish maqsadida Xalq ta’limi, Oliy va o‘rta maxsus ta’limi vazirliklari tomonidan qator me’yoriy hujjatlar va dasturlar ishlab chiqilib, qabul qilingan edi, shuningdek axborot tarmog‘ini shakllantirish, axborot resurslarini yaratish va AKTni ta’lim jarayonida qo‘llash bo‘yicha chora-tadbirlar amalga oshirildi. 
Barcha oliy o‘quv yurtlari yagona korporativ tarmoqqa birlashtirilib, www.edu.uz, www.markaz.uz veb-saytlari ishga tushirilgan. Internet tarmog‘ining milliy segmentida axborot resurslarni shakllantirish bo‘yicha chora-tadbirlar rejasiga muvofiq, barcha o‘quv yurtlari veb-saytlari www.edu.uz axborot-ta’lim portaliga birlashtirilgan. Bundan tashqari, oquv yurtlarining o‘quv qo‘llanma va ma’ruza matnlari «Ziyo» elektron-ta’lim bazasida joylashtirilgan, «ZiyoNET» axborot-ta’lim tarmog‘ining resurslari yaratilgan, o‘zbek adabiyotining yorqin namoyondalari hayoti va ijodiga bag‘ishlangan www.literature.uz veb-sayti ishga tushirilgan, maqolalar to‘plami, o‘quv qo‘llanmalar va E-collector referatlar hamda oltita tilga mo‘ljallangan - www.multilex.edu.uz on-layn lug‘at yaratildi. 
O‘quv jarayonini boshqarishni kompyuterlashtirish, ta’lim jarayoniga masofaviy o‘qitishni joriy etish, talabalar va o‘qituvchilarning mustaqil o‘qishini ta’minlash maqsadida Nizomiy nomidagi Toshkent Davlat pedagogika universiteti (TDPU) qoshida www.pedagog.uz axborot-ta’lim portali yaratildi. Mazkur portalning masofaviy o‘qitish bo‘limida o‘rganilayotgan fanlar bo‘yicha test vazifalari va virtual laboratoriya stendlari joylashtirilgan.
 Universitet  bo‘yicha  250 ta kompyuterni birlashtirgan "TDPU-INTRANET» tarmog‘i faoliyat yuritadi. 2012-yilning oxiriga kelib, oliy o‘quv yurtlarida yaratilgan 900dan ziyod electron  o‘quv qo‘llanmalar ro‘yxatga olingan bo‘lib, o‘qitiladigan predmetlar aksariyati  bo‘yicha  ma’ruzalarning elektron matnlaridan oliy o‘quv yurtlari axborot-resurs markazlarida foydalanish mumkin. 
ZiyoNET ta’lim tarmog‘i resurs markazining bo‘linmasi tomonidan «ZiyoNET» portalining «Biblioteka» bo‘limida 6000 dan ziyod axborot-ta’lim resurslari  joylashtirilgan. Barcha resurs markazlarida axborot va kompyuterlarni zararli dasturlardan himoyalash bo‘yicha zarur chora-tadbirlar ko‘rildi.
 Buning uchun doimiy tarzda yangilanib turadigan maxsus viruslarga qarshi dasturlar qo‘llaniladi. O‘zbekiston Respublikasi Prezidentining 2006-yil 20- iyundagi 381-son farmoniga muvofiq oliy o‘quv yurtlari qoshida axborot-resurs markazlari tashkil etilmoqda, bu esa kadrlarni tayyorlash jarayoniga ijobiy ta’sir ko‘rsatmoqda. Axborot-resurs markazlaridagi kompyuterlarning umumiy soni 1600 ziyodni tashkil etadi. O‘rta maxsus, kasb-hunar ta’limi markazining barcha o‘quv yurtlari orasida byudjet mablag‘lari hisobiga tayyorlangan 307 ta o‘quv qo‘llanmalarning elektron versiyalari tarqatilgan. Ishlar ta’lim jarayonida AKTni qo‘llash bo‘yicha o‘rta maxsus o‘quv yurtlari o‘qituvchilarining ko‘nikmalarini oshirish bo‘yicha tasdiqlangan chora-tadbirlar rejasiga muvofiq amalga oshirilmoqda. 
Xalq ta’limi vazirligi tomonidan umumta’lim maktablarini kompyuter texnikasi bilan jihozlash, kompyuterlarning eskirgan modellarini foydalanishdan chiqarish bo‘yicha keng qamrovli ishlar amalga oshirilmoqda. Buning uchun xalqaro moliya institutlarining kredit va grantlari jalb qilinmoqda. 2007-yilda maktablarni kompyuter texnikasi bilan jihozlash bo‘yicha ko‘rsatkichlarning pasayishi foydalanishdan eskirgan texnikani chiqarish va respublika bo‘yicha yangi umumta’lim maktablarini ishga tushirish bilan bog‘liq edi. O‘rta maxsus, kasb-hunar ta’limi markazi tizimida 119 ta akademik litsey, 1074 ta kasb-hunar kollej faoliyat yuritmoqda. Axborot texnologiyalariga ixtisoslashgan 37 kasb-hunar kollejdan tashqari 400 dan ziyod kollejlar informatika va axborot texnologiyalari, radiotexnika, radioaloqa, telekommunikatsiya kabi 19 yonalishdagi 44 ta mutaxassisliklar bo‘yicha mutaxassislarni tayyorlaydi. O‘rta maxsus o‘quv muassasalaridagi kompyuterlarning umumiy soni 30 683 ga teng yoki kasb-hunar kolleji va akademik litseydagi 100 talabaga tegishli ravishda 2,6 va 4,7 kompyuter tog‘ri keladi. AKTga ixtisoslashgan kasb-hunar kollejlarining texnikaviy bazasini mustahkamlash uchun xorijiy tashkilotlarning zaym grantlari jalb etilmoqda.
2012 yilda Oliy va o‘rta maxsus ta’lim vazirligi tizimida amalga oshirilgan chora-tadbirlar natijasida OUYdagi kompyuterlar soni 60 mingdan ziyodni tashkil etdi, bu esa 207-yilga nisbatan 2 marta kopdir. Internetdan faol foydalanuvchi talabalar soni 83% oshib, 52 mingdan ziyod talabani tashkil etdi. Barcha oliy o‘quv yurtlaridagi kompyuterlarning umumiy soni 23 420 birlikni yoki 100 talabaga o‘rtacha 7,8 kompyuterni tashkil etadi.
Internet tarmog‘idan imtiyozli ravishda foydalanish va ilmiy, madaniy, ta’lim, tibbiyot va boshqa muassasalar uchun xosting xizmatlarini taqdim etish maqsadida UZINFOCOM markazining tuzilmaviy bo‘limi bo‘lgan UzSciNet ilmiy-ta’lim tarmog‘i tashkil etilgan. UzSciNet respublikaning turli viloyatlarida o‘z vakillariga ega va Internetdan oddiy modem (dial-up) va ajratilgan liniya-yonalish bo‘yicha foydalanish imkonini beradi. Internet-xizmatlarni taqdim etishdan tashqari UzSciNetning asosiy faoliyat yonalishlaridan biri, bu axborot texnologiyalari sohasida mutaxassislarni o‘qitish va tayyorlash hamda O‘zbekistonning ilmiy va madaniy qadriyatlari haqidagi ma’lumotlarni tarqatishdan iborat.
AKT sektorining o‘ziga xosligi yuqori malakali mutaxassislarga bo‘lgan katta ehtiyoji bilan ajralib turadi. Hukumat va xususiy tuzilmalar tomonidan mazkur masalani xal etishga bo‘lgan e’tiborga qaramasdan ushbu muammo O‘zbekistonda alohida dolzarblik kasb etmoqda. Masalan, malakali dasturchilar yetishmasligining ob’ektiv sabablari tor ixtisoslikka yo‘naltirilgan dasturchilarni tayyorlash tizimining yetarlicha emasligi yoki yo‘qligi hamda malakali kadrlarning xorijga ketishi deb hisoblanmoqda. Oliy o‘quv yurtlari dasturlari aloqa va axborotlashtirish sohasida kadrlarni tayyorlash va qayta tayyorlash qabul qilingan dasturiga muvofiq amalga oshiriladi. Jumladan, oliy ta’lim tizimida O‘zbekiston Respublikasi Prezidentining  2005-yil 2-iyundagi PQ-91-sonli «Axborot texnologiyalari sohasida kadrlar tayyorlash tizimini takomillashtirish to‘g‘risida»gi qaroriga muvofiq Toshkent axborot texnologiyalari universiteti (TATU «AKT sohasida mutaxassislarni tayyorlash bo‘yicha bosh oliy o‘quv yurti» bo‘lishi belgilangan edi. Mazkur qarorga ko‘ra, 2005-2006-o‘quv yilidan boshlab Nukus, Qarshi, Samarkqand, Farg‘ona va Urgench shaharlarida TATUning hududiy bo‘limlari faoliyat yurita boshladi. Ushbu chora AKT bo‘yicha mutaxassislarni tayyorlash tizimini takomillashtirish hamda ta’lim jarayoniga axborot-kommunikatsiya va innovatsion texnologiyalarni yanada kengaytirish va joriy etish maqsadida amalga oshirilgan. 
Dasturiy ta’minot ishlab chiqarish sohasida mutaxassislarni tayyorlashga alohida e’tibor berilmoqda. Masalan, Toshkent axborot texnologiyalari universitetida bakalavriat yonalishlari va magistratura mutaxassislarini muvaffaqiyat bilan tayyorlayotgan «Dasturlash texnologiyalari», «Kompyuter tizimlari va tarmoqlari», «Amaliy informatika», «Elektron tijorat», «Axborot xavfsizli, «Muxandislik va kompyuter grafikasi» kafedralari faoliyat yuritmoqda. Toshkentdagi Xalqaro Vestminster universiteti talabalarni «Biznesda axborot texnologiyalari » mutaxassisligi bo‘yicha tayyorlaydi. Kursning maqsadi ilova va ma’lumotlar bazasini ishlab chiqish hamda AT sohasida loyihalarni boshqarish borasida bilimlarga ega mutaxassislarni tayyorlashdan iborat. 
Shuningdek, mutaxassislar O‘zbekiston Milliy universitetining mexanika-matematika fakultetida «Dasturlash va tarmoqli texnologiyalar» kafedrasida, Toshkent davlat iqtisodiyot universitetining «Axborot texnologiyalari va menejment» fakultetida, M.V.Lomonosov nomidagi Moskva davlat universiteti Toshkentdagi filialining «Amaliy matematika va informatika» filialida tayyorlanadi. Lekin shuni ta’kidlash lozimki, O‘zbekistondagi oliy o‘quv yurtlari asosan fundamental bilimlarni beradi, ko‘pincha bitiruvchilar ta’lim muassasasini bitirib chiqqach, real sektorda real ilovalar dasturlar bilan ishlashga tayyor bo‘lmaydilar. Ko‘plab bitiruvchilar ish boshlashda talab etiladigan yetarli bilimlar darajasiga ega bo‘lmaydilar. Aksariyat kompaniyalar yosh xodimlarni qo‘shimcha o‘qitish muammosiga duch keladilar.          
Ko‘plab oliy o‘quv yurtlarining dasturlari ko‘pincha dolzarb ahamiyat kasb etmaydi va bozor talablariga mos kelmaydi. Ixtisoslashgan kurslar dasturiy ta’minotini ishlab chiqish sohasi bo‘yicha mutaxassislarni tayyorlash tizimida o‘qitish darajasi va bozor ehtiyojlariga yo‘nalganlik imkoniyatlari bilan davlat oliy o‘quv yurtlari va kollejlariga nisbatan afzalliklarga ega tijorat asosidagi o‘quv markazlari ham faoliyat yuritmoqda. Ushbu o‘quv muassasalari mutaxassislarni tayyorlash, qayta tayyorlash va sertifikatlash, jumladan xalqaro e’tirof etilgan dasturlar bo‘yicha sertifikatlashni amalga oshiradi va yanada yuqori darajani ta’minlaydi. Kadrlarni ixtisoslashgan kurslarda tayyorlash va ularni dasturiy yechimlarni ishlab chiqish borasidagi loyixalarga jalb etish davom etmoqda. 
Yosh dasturchilarni tayyorlash va qo‘llab-quvvatlash markazining (YoDTQM) kurslarida o‘qitish «Dasturlash», «Internet-texnologiyalar», «Ma’lumotlar bazasi», Loyixalash va ZD-modellashtirish», «Kompyuter grafikasi», «Operatsion tizimlarni ma’murlashtirish» yo‘nalishlari bo‘yicha olib boriladi. O‘qitish davomida stajirovka va dasturiy ta’minotni ishlab chiqish bo‘yicha loyixalarga jalb etish maqsadida tinglovchilarning eng qobiliyatli va faollari aniqlanadi. Yosh dasturchilarni o‘qitishdan tashqari YoDTQMning faoliyati sifatli milliy dasturiy mahsulotlarni ishlab chiqish va amaliy tadqiqotlarni tashkil etishga qaratilgan. 
Toshkent axborot texnologiyalari universiteti qoshida O‘zbekiston-Hindiston o‘quv markazi tashkil etilib, faoliyat yuritmoqda, u erda tinglovchilarga axborot texnologiyalar sohasida 6 dan 12 haftalikgacha bepul kurslari doirasida (Diploma in Information Technology, Advanced Diploma in Information Technology), biznes-kompyuting (Diploma in Business Computing), veb-texnologiyalar (Diploma in Web Technologies) bo‘yicha treninglar o‘tkaziladi. 
Hindistonlik mutaxassislarning o‘zbek hamkasblari bilan hamkorlikda yaratilayotgan va o‘qitilayotgan kurslar dasturida axborot texnologiyalari sohasidagi barcha zamonaviy oqimlar va DTni ishlab chiqish ilg‘or sanoatining talablari hisobga olingan. Bu o‘rinda ta’lim jarayonida eng yangi texnologiyalar, dasturlash tillari va ma’lumotlar bazasini qo‘llagan holda amaliy dasturlash bilan birga, shuningdek, DTni ishlab chiqish bo‘yicha loyixalarni boshqarishga ham alohida e’tibor qaratilmoqda. 
Ko‘plab yosh mutaxassislarga aniq loyixalarda ishtirok etish orqali malaka oshirish markazi vazifasini o‘tovchi yosh dasturchilar uyushmasi ham soha bozorida faol qatnashmoqda (batafsil ma’lumotlar qo‘yidagi manzilda: www.developers.uz . Ochiq yechimlarni ishlab chiqish sohasida mutaxassislarni tayyorlashga alohida e’tibor berilmoqda. 
Jumladan, erkin va ochiq kodli dasturiy ta’minotning salohiyatini oshirish va ilgari surish doirasida Toshkentda BMTTDning «AKT siyosati» (ICTP) loyihasi ko‘magida «OS Linux ma’murlashtirish» mavzusida trening-kursi o‘tkazildi, unda YoDTQMning o‘qituvchilari ishtirok etdi. Shu bilan birga, kasbiy o‘qitish bo‘yicha tasdiqlangan dastur asosida BMTTDning «AKT siyosati» loyihasi ko‘magida 2007- yilda erkin va ochiq kodli dasturiy ta’minotga oid kurslar bo‘yicha darsliklar nashr etildi. Ochiq kodli dasturiy ta’minotni ishlab chiqaruvchilarni o‘qitish va malakasini oshirish uchun O‘zbekistan Linuks-hamjamiyati ham muhim hudud vazifasini o‘tadi. BMTTDning «AKT siyosati» (ICTP) loyihasi doirasida AT bo‘yicha ko‘ngillilar xizmati faoliyat yuritmoqda. U erda poytaxtdagi oliy o‘quv yurtlari talabalarini zamonaviy dasturlash texnologiyalariga o‘qitish tashkil etilgan. Maqsad esa keyinchalik ular nodavlat tashkilotlari, davlat muassasalari, o‘quv yurtlarining axborot texnologiyalari salohiyatidan foydalanishishiga ko‘maklashishidan iborat. Soha bozorida, shuningdek, o‘z  tinglovchilariga sertifikat  beruvchi Microsoft dasturiy mahsulotlar bo‘yicha kasbiy o‘qitishga yo‘naltirilgan o‘quv markazlari faol qatnashmoqda.
 Bozorning mazkur segmentida quyidagi o‘quv markazlarini alohida ta’kidlab o‘tish zarur - NetDec kompyuterga o‘qitish markazi, Softline o‘quv markazi, UCD Micros o‘quv markazi, «7 Levels» o‘quv markazi. AKT sektorida songgi 5 yil davomida, AKT sohasida ko‘rsatilgan xizmatlar hajmi 5,8 barobar o‘shdi. 2008 yilning 1 yarmida, ushbu ko‘rsatkich o‘tgan yilning shu davriga nisbatan 58,5% ga o‘sdi, va yil oxiriga, bu 1,2 trln. so‘mga etishi kutilmoqda. 
2003-2007- yillar davomida, sohaga  jalb etilgan chet el investitsiyalari xajmi, 593,5 mln.dollarni tashkil etdi, shu jumladan to‘g‘ridan-to‘g‘ri chet el investitsiyalari-593,5mln.AQSh dollari, O‘zbekistan Respublikasi Hukumati kafolati evaziga jalb etilgani esa 133,9 mln.AQSh dollarni tashkil etdi.
 O‘zbekistonda DTni ishlab chiqish bozorida ro‘yxatga olingan ishlab chiqaruvchi korxonalar soni izchil oshishi kuzatilmoqda. 2006-2007- yil boshlarida ularning soni tegishli ravishda 140  va 196 tani tashkil etgan bo‘lsa, 2008-yilning 1- yanvari holatiga ko‘ra esa ularning soni 212 taga yetdi. DTni ishlab chiqish sanoatida band  bo‘lgan mutaxassislarning umumiy soni ekspert baholash bo‘yicha qariyib 4 000 kishiga teng. Yil sayin mahalliy DT ishlab chiqaruvchilarning mahsulot turlari ko‘payib bormoqda. Jumladan, yetakchi ishlab chiqaruvchi-firmalarning DT distributsiyasi va joriy etilishi bilan bir qatorda xorijiy mahsulotlar  bilan raqobatlasha oladigan yangi mahalliy dasturiy mahsulotlar ishlab chiqilmoqda. 
O‘zbekiston Hukumati DT milliy bozorini rivojlantirishni respublikaning eksport salohiyatini oshirish va iqtisodiyotning turdosh sohalarini faollashtirishning istiqbolli yonalishlari sifatida belgilab mazkur bozorga alohida e’tibor qaratmoqda. Bu boradagi ishlarni muvofiqlashtirish maqsadida  O‘zbekiston  aloqa, axborotlashtirish va telekommunikatsiyalar qo‘mitasida dasturiy mahsulotlarni ishlab chiqilishi va bozorini rivojlantirish bo‘limi tashkil etilgan. Uning vazifalari dasturiy mahsulotlarni ishlab chiqishni tashkillashtirish hamda ularni ishlab chiqarish va boshqaruv jarayonlarida qo‘llash uchun iqtisodiyot tarmoqlariga joriy etish, dasturiy mahsulotlar bozorini har tomonlama rivojlantirishdan iborat. 
EHM va ma’lumotlar bazasi uchun dasturlarni rasmiy ro‘yxatga olish dasturiy mahsulotlar  davlat reestri yoki ma’lumotlar bazasi davlat reestrida mualliflar yoki mualliflik huquqiga ega bo‘lganlar tomonidan arizalarni davlat patent idorasiga taqdim etish yo‘li bilan amalga oshiriladi (batafsil ma’lumotlar Davlat patent idorasining www.patent.uz rasmiy veb-saytida mavjud). 
 O‘zbekistonda AKT sohasida ilmiy tadqiqotlar doimiy asosda ham byudjet mablag‘lari, ham xalqaro jamg‘armalar grantlari hisobiga amalga oshiriladi. Mazkur sharhni tayyorlash jarayonida Ilmiy-texnika va marketing tadqiqotlari markazi hamda Matematika va axborot texnologiyalar institutlarining AKT sohasida o‘tkazilgan tadqiqotlar to‘g‘risidagi ma’lumotlaridan foydalanildi.

